
Oktak ko ilo naaj 2022-23 ikijjien awa in an jino jikuuḷ kajjojo raan im an ruṃwijḷọk 
an jino jikuuḷ ilo kajjojo Wõnje. 
 
Ñan baaṃle ro ilo jikuuḷ ko ilo bukwon in Mead –  
 
Eṃõj an jino jeṃar im kõm ej kõjatdikdik bwe eḷap an eṃṃan ami pãd im mour! Ejjeḷọk 
kajjitõk bwe ear bwe an pen kar iiõ in jikuuḷ eo. Bõtab e lukkuun kabwilõñlõñ kar tõprak 
ko. Im joñan an eṃṃan an ri jikuuḷ ro edekḷọk, ejjeḷọk wõt ioon! Kõm aolep ilo bukwon in 
kõm ej kate kõm bwe kõmen eṃṃanḷọk, katakḷọk, weeppãnḷọk im edekḷọk jõñan wõt ri 
jikuuḷ ro me kõm ej jerbal ippaer kajjojo raan. 
 
Kõttõpar eo amim ej bwe bukwon in Mead en juon bukwon me jikuuḷ ko ie eṃṃanḷọk aer 
jerbal im katakin jãn aolep jikuuḷ ko jet ilo state in Washington. Im juon iaan men ko 
kõmej kõṃṃane bwe en ãindein ej amim kakõṃanṃanḷọk wãween amim katakin ri jikuuḷ 
ro im wãween aer ekkatak. Bwe en tõprak men in, Board eo ear kamãlim amim ukot awa 
in an jino jikuuḷ ilo iiõ in ekããl. Ewi wãween an oktak in jipañ? Ekwe, enaaj eṃṃanḷọk an 
ri kake ro bõro-wõt juon ilo wãween aer katakin ri jikuuḷ ro bwe en ḷap tõprak. Eḷap tata, 
enaaj kõṃṃan bwe en ḷap an ri jikuuḷ ro edekḷọk. 
 
Jouj im lale meḷeḷe ko re aorõk ilaḷ bwe en eṃṃan aṃi meḷeḷe kõn oktak kein, wãween 
kaṃadṃõdi, kõttõpar ko, im wãween loloorjaki. 
 
Ekwe, ewi oktak ko? 
Ilo kar kweiḷọk eo an ri tõl ro an jikuuḷ ko ilo Bukwon in Mead me ear bõk jikin ilo kar 
Juun 14 raan, ri tõl ro raar pepe kõn jet oktak ko kõn awa eo im jikuuḷ enaaj jino ilo naaj 
2022-23. Kwon kile bwe ilo aṃ keide ñan awa in an jino jikuuḷ iiõ eo ḷọk, kwonaaj lo bwe 
ilo naaj iiõ in enaaj ṃõkajḷọk kõn 10 minit ilo Ṃande, Juje, Taije, im Bõlaide. Im ilo naaj 
Wõnje enaaj ruṃwijḷọk kõn 40 minit. Eñin schedule eo: 

• Preschool (ECEAP im Developmental Preschool ilo Creekside)  
o Kõm naaj ennaaniki kajjojo baaṃle ilo Creekside Elementary ṃokta jãn 

Juḷai 31, 2022 kõn awa in an jikuuḷ jino. 
• Elementary (Kilaj K ḷọk ñan 5)  

o Ṃande, Juje, Taije, im Bõlaide: 9:00 a.m. ḷọk ñan 3:20 p.m. 
o Wõnje: 9:40 a.m. ḷọk ñan 3:20 p.m. 

• Middle School (Kilaj 6 ḷọk ñan 8) 
o Ṃande, Juje, Taije, im Bõlaide: 7:55 a.m. ḷọk ñan 2:30 p.m. 
o Wõnje: 8:35 a.m. ḷọk ñan 2:30 p.m. 

• High School (Kilaj 9 ḷọk ñan 12) 
o Ṃande, Juje, Taije, im Bõlaide: 8:00 a.m. ḷọk ñan 2:35 p.m. 
o Wõnje 8:40 a.m. ḷọk ñan 2:35 p.m. 

• Juon kajeḷã e aorõk: Meñe enaaj ruṃwijḷọk an jikuuḷ jino kajjojo Wõnje, 
enaaj peḷọk wõt jikuuḷ ko ilo awa eo wõt im raar peḷọk iiõ eo ḷọk. Im enaaj 
wor ri lale ajri. Baj ko renaaj ḷoore wõt schedule in Wõnje im ruṃwijḷọk kõn 
40 minit. Bõtab eḷaññe parent ro re kõṇaan, re maroñ ektoi ajri ro ilo iien eo 
eṃõj an jikuuḷ eo aer ba. 

 
Ikijjien elõñ bũrookraaṃ in ekkatak ko an Mead, koba North Star School, Five Mile 
Prairie School, Mead Virtual Program, Mead Outdoor School and Aspire Learning 
Center, renaaj ennaaniki baaṃle ro im ri jikuuḷ ro ṃokta jãn jinoin iiõ in jikuuḷ.  
 
 



Etke Bukwon eo ear kõṃṃani oktak kein? 
Bukwon in jikuul ko ilo Mead ej tõmak bwe juon iaan wãween ko reṃṃan tata ñan 
kakõṃanṃanḷọk wãween katakin ri jikuuḷ ro bwe en teru aer ekkatak im ren edekḷọk ej 
bwe ri kaki ro ren ippãn doon, rõjañ doon, im buuj an doon ḷõmṇak kõn wãween katakin 
ilo juon doulul etan Professional Learning Communities (PLC ko). Katak ko im meḷeḷe ko 
jãn ipeḷaaken Emedka rej kwaḷọk bwe eḷap an eṃṃan wãween kõtabõlbõl rot in. Men in 
ej meḷeḷe in bwe ri kaki ro renaaj kweiḷọk ippãn ri kaki ro ṃõttaer me rej katakin ejja laibõl 
in kilaaj eo aer aolep Wõnje ṃokta jãn jinoin jikuuḷ. Ilo iien aer kweiḷọk renaaj etale 
wãween ekkatak an ri jikuul ro, ḷõmaki jet jemãn-ãe ko reṃṃan kõn wãween etale joñan 
an ri jikuul ro ekkatak, im jerbal ippãn doon ñan kõṃṃani elõñ wãween ko re jejjet ñan 
katakin ri jikuuḷ ro.  
 
Ewi tõpran men in? 
Ri jikuuḷ ro im ri kaki ro jiṃor renaaj lo elõñ men ko reṃṃan kõn PLC im kõn amim 
kõttõpar bwe en eṃṃanḷọk an ri jikuuḷ ro ekkatak. Juon, kõn an ri kaki ro buuj an doon 
ḷõmṇak kõn wãween ekkatak an ri jikuuḷ ro, renaaj kaḷapḷọk iien ko im jipañ ko ñan ri 
jikuuḷ ro me rej aikuji. Ruo, renaaj kapoji elõñ bar katak ko im jipañ ko ñan ri jikuuḷ ro im 
eṃṃan aer ekkatak kadede. Kõn amim kããlõt schedule in ekããl, ri jikuuḷ ro renaaj joḷọk 
400 minit ilo kilaj eḷapḷọk jãn kar iiõ eo ḷọk. Im ri kaki ro renaaj joḷọk 1200 minit ilo aer 
jerbal ippãn doon ñan jipañ ri jikuuḷ ro.  
 
Ewi wãween amim jeḷã bwe oktak kein renaaj lukkuun in jipañ? 
Bwe en tõprak PLC e aorõk bwe kõm in tiljek ilo amim kwaḷọk joñan im wãween an 
tõprak. Kõn men in, kõm naaj kwaḷọk juon report jilu alen ilo juon iiõ in jikuuḷ. Ro im rej ri 
loloorjake kajjojo jikuuḷ renaaj jerbal ippãn ri kaki ro im ri jerbal ro jet bwe ilo iien aer 
kweiḷọk kajjojo Wõnje ren kweiḷọk wõt kõn wãween im joñan an ri jikuuḷ ro ekkatak im 
edekḷọk. 
— 
Kõm ej kõjatdikdik bwe enaaj eṃṃan wõt jeṃar eo ami! Kajjojo bũrinjibõḷ enaaj kwaḷọk 
bar jet meḷeḷe ko ṃokta jãn an naaj jino jikuuḷ. Koṃwin pojak wõt in lo meḷeḷe kein ilo 
naaj jinoin ak ioḷapen allõñ in Ọkwõj 
 

	


